ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն

	1․ ՀՀ պետական բյուջեով նշված սարքերի ձեռք բերման գծով հաստատված չափաքանակից բացի տարվա ընթացքում առաջացել է լրացուցիչ պահանջ, մասնավորապես. 2024թ. նախատեսված 150 սարքերի դիմաց լրացուցիչ ձեռք է բերվել 764 հատ, իսկ 2025թ.՝ 408 սարքերի դիմաց՝ 51 հատ: Բացի այդ էլեկտրոնային հսկողության սարքերի ձեռք բերումից 2-3 տարի հետո (երաշխիքային ժամկետի ավարտից հետո) ի հայտ է գալիս վերջիններիս սպասարկման նպատակով ֆինանսական միջոցներ նախատեսելու խնդիր:
Տեղեկացնում ենք նաև, որ «Պրոբացիայի մասին» ՀՀ օրենքի 44-րդ «Էլեկտրոնային հսկողության ծառայությունների ֆինանսավորումը» հոդվածի 1-ին կետի համաձայն Էլեկտրոնային հսկողության ծառայությունների ֆինանսավորումն իրականացվում է դատական ակտով՝ պետական բյուջեի կամ պրոբացիայի շահառուի միջոցների հաշվին: 
Ելնելով վերոգրյալից առաջարկում ենք հնարավորինս ճշգրիտ գնահատել էլեկտրոնային հսկողության սարքերի անհրաժեշտ չափաքանակը, հաշվի առնելով, որ վերջինս հանգեցնում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտության, ինչպես նաև ներկայացնել տեղեկատվություն մինչ այժմ պրոբացիայի շահառուների հաշվին տնային կալանք և վարչական հսկողություն խափանման միջոցների կիրառման ծառայությունների դիմաց ֆինանսավորման վերաբերյալ: 













































2․ Նախագծի ընդունումը հիմնավորող փաստաթղթի համաձայն՝ էլեկտրոնային հսկողության սարքերի լրացուցիչ խմբաքանակի ձեռք բերման համար անհրաժեշտ գումարի հատկացումը նախատեսվում է ՀՀ արդարադատության նախարարության և Enigma information protection sistems ընկերության միջև 11/02/2025թ. կնքված ՀՀ ԱՆ-ԷԱՃԱՊՁԲ-24/16-1 ծածկագրով պայմանագրի շրջանակում, սակայն նշված ծածկագրով պայմանագիր էլեկտրոնային գնումների համակարգում առկա չէ: Ուստի Նախագծի վերաբերյալ դիրքորոշում կարող ենք հայտնել վերջիններիս ձեռք բերման նպատակով կնքված պայմանագրի վերաբերյալ տեղեկատվություն ներկայացնելու դեպքում: 



3․ Նախագծում առկա խմբագրական բնույթի թերությունների մասով առաջարկում ենք հստակեցնել հատկացվող միջոցների հաշվին ձեռք բերվող գնման առարկայի ԳՄԱ կոդի հերթական համարակալման թիվը, քանի որ Պրոբացիայի ծառայության 2025թ. գնումների պլանում 42991210/2 հատուկ նշանակության էլեկտրական ապրանքներ ԳՄԱ կոդի հերթական համարակալմամբ գնման առարկա առկա չէ: 

	Ընդունվել է մասնակի։
Հայաստանի Հանրապետությունում պատժողականից վերականգնողական արդարադատության անցման քաղաքականության համատեքստում դատարանների կողմից այլընտրանքային խափանման միջոցների կիրառման որոշումները վերջին երկու տարում կտրուկ աճել են, համաձայն վիճակագրական տվյալների, 2025 թվականի 1-ին կիսամյակի ընթացքում այլնտրանքային խափանման միջոցներով հաշվառված շահառուների քանակը 1178-ով կամ 150,3%-ով ավելի է 2024 թվականի համադրելի ժամանակահատվածից։ Նմանատիպ վիճակագրական տվյալներ առկա են նաև ազատության սահմանափակում պատժի տեսակով, որը նույնպես ապահովվում է էլեկտրոնային հսկողության սարքերի միջոցով (2025 թվականի 1-ին կիսամյակում նշված պատժով վարույթների թիվը 144-ով կամ 334․8 %-ով ավել է 2024 թվականի համադրելի ժամանակահատվածից)։
ՀՀ քրեական դատավարության օրենսգրքի 123-րդ և 124-րդ հոդվածների համաձայն՝ տնային կալանք և վարչական հսկողություն խափանման միջոցները կիրառվում են դատարանի որոշմամբ, ինչով պայմանավորված, Ծառայությունը էլեկտրոնային հսկողության սարքերի անհրաժեշտ չափաքանակը ճշգրիտ գնահատելու որևէ հնարավորություն չունի։ Սովորաբար, ընթացիկ տարվան հաջորդող ֆինանսական տարվա էլեկտրոնային հսկողության սարքերի ձեռքբերման համար ուղղված դրամական միջոցների չափը որոշվում է՝ հիմք ընդունելով տվյալ տարվա բազային ցուցանիշները։
Ծառայությունը, ի գիտություն ընդունելով Ֆինանսների նախարարության նկատառումը, ինչպես նաև ՀՀ պետական բյուջեից լրացուցիչ ֆինանսական միջոցների հատկացման անհրաժեշտությունը բացառելու հանգամանքը՝ հաջորդող ֆինանսական տարիներին էլեկտրոնային հսկողության սարքերի ձեռքբերման չափաքանակը կնախատեսի հիմք ընդունելով տնային կալանք և վարչական հսկողություն այլընտրանքային խափանման միջոցների վարույթների աճի կամ նվազման միտումներին համապատասխան։ 
Անդրադառնալով «Պրոբացիայի մասին» օրենքի 44-րդ հոդվածի 1-ին մասով սահմանված՝ պրոբացիայի շահառուի միջոցների հաշվին էլեկտրոնային հսկողության ծառայությունների ֆինանսավորման տվյալներին, նշենք, որ 2023 թվականի հունվարի 1-ից մինչ օրս Ծառայության կողմից կիրառվել է 4500-ից ավելի էլեկտրոնային հսկողության սարք, որից միայն 6-ն է (4 տնային կալանք և 2 վարչական հսկողություն) տեղադրվել շահառուի միջոցների հաշվին։
Հարկ ենք համարում ընդգծել, որ տվյալ հոդվածի կարգավորումների վերաբերյալ բազմաթիվ քննարկումներ են իրականացվել դատավորների, դատախազների, քննիչների և այլ շահագրգիռ մարմինների հետ՝ պետական միջոցների խնայողության նպատակով էլեկտրոնային հսկողության սարքերը պրոբացիայի շահառուի միջոցների հաշվին կիրառելու անհրաժեշտության կարևորության վերաբերյալ։ 
Միաժամանակ, «Պրոբացիայի մասին» օրենքի 44-րդ հոդվածի 2-րդ և 3-րդ մասերով ամրագրված դրույթների համաձայն՝ էլեկտրոնային հսկողության ծառայությունների ֆինանսավորման հարցը քննարկելիս դատարանը հաշվի է առնում տվյալ անձի գույքային դրությունը, և պրոբացիայի շահառուի մոտ բավարար դրամական միջոցների բացակայությունը չի կարող հիմք հանդիսանալ էլեկտրոնային հսկողության կիրառումը մերժելու համար, ինչպես նաև էլեկտրոնային հսկողության սարքերի ֆինանսավորումն իրականացվում է բացառապես դատական ակտով, իսկ Պրոբացիայի ծառայությունը դատական ակտ կատարող մարմին է։  

Ընդունվել է։
Հիմնավորման նախնական տարբերակում տեղի էր ունեցել տեխնիկական վրիպակ, այն է՝
«ՀՀ արդարադատության նախարարության» բառերի փոխարեն պետք է նշվեր «ՀՀ արդարադատության նախարարության պրոբացիայի ծառայության», բառերը իսկ պայմանագրի ծածկագրի «ԱՆ» տառերի փոխարեն՝ «ՊԾ» տառերը։ 
Միաժամանակ տեղեկացնում ենք, որ ՀՀ ՊԾ-ԷԱՃԱՊՁԲ-24/16-1 ծածկագրով պայմանագիրը օրենսդրությամբ սահմանված կարգով տեղադրված է էլեկտրոնային գնումների համակարգում։

